Skólanefnd Grunnskólans í Hveragerði

________________________________________________________________________

Fundur í Grunnskólanum mánudaginn 17. janúar 2005 kl. 17:00

Mættir voru undirritaðir; Aldís Hafsteinsdóttir boðar forföll.

Dagskrá:

1. Skýrsla skólastjóra

2. Önnur mál

Formaður bauð nefndarmenn velkomna, óskaði þeim gleðilegs árs og spurði um athugasemdir við fundarboð. Engar athugasemdir komu fram.

1. Skýrsla skólastjóra

Skólastarfið fer vel af stað eftir jólafrí og undirbúningur vorannar er í fullum gangi.

Samkvæmt skóladagatali ættu miðsvetrarpróf að fara fram dagana 17. – 21. janúar en ákveðið var að fella þau niður fyrir utan æfingapróf hjá 10. bekk í eldri samræmdum prófum. Var þessi ákvörðun tekin til þess að fjölga kennsludögum hjá nemendum að afloknu verkfalli.

Foreldradagur verður 27. janúar þar sem forráðamenn og nemendur munu mæta til að fá umsagnir frá kennurum sínum. Ekki verður um hefðbundið námsmatseyðublað að ræða að þessu sinni. 

Samræmd próf hjá 4. og 7. bekk fara fram 3. og 4. febrúar og eru prófgögnin komin í hús.

Eins og fram kemur í síðustu fundargerð skólanefndar tóku nokkrir nemendur í 10. bekk próf í framhaldsskólaáföngum í dönsku, ensku og stærðfræði í desember. Einn nemandi tók próf í dönsku og náði því með glæsibrag. Sex nemendur þreyttu próf í stærðfræði og náðu fjórir góðri einkunn. Fimm þreyttu próf í ensku og náðu allir ágætis einkunn. Er þetta frábær árangur hjá þessum nemendum þegar haft er í huga að fyrir þessi próf lentu þeir í 7 vikna verkfalli.  Þessir nemendur fengu aukatíma fyrir próf.

Fjárhagsáætlun Hveragerðisbæjar liggur fyrir. Vegna niðurskurðar og aðhalds verður ekki lokið við skólalóðina eins og til stóð á þessu ári eins verður ekki farið út í byggingarframkvæmdir. Af sömu ástæðu verður ekki bætt við auka nemendadögum vegna verkfalls að öðru leyti en því að nemendur 10. bekkja munu fá aukatíma fyrir samræmd próf. 

Vinnan við Olweus eineltisáætlunina er farin af stað aftur en vegna verkfallsins höfum við orðið að breyta vinnuáætluninni. Vonumst við til að þessi vinna komi til með að uppfylla þær væntingar sem við gerum til þeirrar vinnu.

Í desember tóku 9. bekkingar þátt í fyrri hluta Kapp-Abel stærðfræðikeppninnar. Þetta er keppni sem fer alfarið fram á netinu. Seinni hluti keppninnar fer fram 19. janúar næstkomandi.

Ákveðið hefur verið að bjóða nemendum 8. – 10. bekkja að vera í H-húsinu mánudaga, þriðjudaga og miðvikudaga frá kl. 16:30 – 19:00. Samstarf verður við íþrótta – og æskulýðsfulltrúa um atburði sem unglingastigið getur tekið þátt í  eins og t.d. á vegum Samfés.

Starfsdagur kennara 24. janúar verður nýttur til þess að undirbúa foreldradag 27. janúar og starf vorannar. Á starfsdegi 9. febrúar munu kennarar sitja námskeið um lestur og lestrarnám sem verður í umsjón Guðna Kolbeinssonar íslenskufræðings.

Árshátíð elsta stigs verður haldin 10. febrúar og að venju verður boðið upp á hátíðarkvöldverð, skemmtiatriði og diskó.

Undanfarin ár hefur verið samstarf á milli Grunnskólans og Garðyrkjuskóla ríkisins sem við höfum nefnt Græna vináttu. Nemendur á yngsta stigi hafa farið m.a. upp á Garðyrkjuskóla þar sem þeir hafa sáð og priklað. Nú eru uppi hugmyndir um að auka þetta samstarf enn meira og taka upp þemavinnu bæði að hausti og vori.

Breytingar hafa orðið í starfsmannahópi skólans. Kristín Aradóttir hefur verið ráðin í starf skólaliða í stað Rannveigar Árnadóttur sem hætti störfum frá áramótum.Aðalheiður Einarsdóttir hefur hætt störfum sem stuðningsfulltrúi og forstöðumaður Skólasels og hefur Svava Bjarnadóttir verið ráðin í hennar stað. Ragnheiður Elsa Busk hefur verið ráðin sem stuðningsfulltrúi. 

Orðið gefið laust um skýrslu skólastjóra. Spurt var út í áhrif verkfalls á nemendur, hvort það hefði verið skoðað. Skólastjóri svaraði því til að starfsfólk fyndi að verkfallið hefði haft áhrif hjá okkur eins og annars staðar á landinu.

Fyrirspurn kom fram um af hverju ekki yrði haldið áfram með skólalóðina. Hvort fjármagnið sem ætlað var í þær framkvæmdir færi í annað. Formaður svaraði því til að ákveðið hefði verið að setja fjármagnið sem afgangs væri hjá bæjarfélaginu í gatnagerð.

Skólastjóri kom inná að það þyrfti áfram að skoða með byggingarframkvæmdir við skólann. Benti m.a. á að anddyri skólans og mötuneyti væru sprungin. Rætt var mikið um húsnæðisþörf skólans.

Mikið rætt um félagsmiðstöðina og þá aðstöðu sem nemendum er boðið upp á til að stunda félagslíf.

Spurt var um hvort forfallakennari væri starfandi við skólann. Skólastjóri svaraði því til að svo væri ekki sem stendur.
2. Önnur mál.

Bréf sem borist hafa.

Formaður lagðí fram bréf frá Menntamálaráðuneytinu þar sem tilkynnt er um tímasetningu samræmdra prófa í 10. bekk 2006. Niðurröðun prófanna er eftirfarandi; íslenska 3. maí, enska 4. maí, danska 5. maí, samfélagsfr. 8. maí, náttúrufr. 9. maí og stærðfr 10. maí. Próftími í öllum prófum er frá kl. 9:00 – 12:00.

Bréf frá foreldrum þar sem spurt er út í ráðningu þroskaþjálfa við Grunnskólann. Skólastjóri gerði grein fyrir málinu. Skólanefnd hvetur skólastjórnendur til að finna viðeigandi lausn á málinu.

Spurt var út í sérkjarasamninga skólastjórnenda.

Fleira ekki gert, fundargerð lesin upp og samþykkt. Fundi slitið kl.18:45.

Magnús Ágústsson (sign)

Guðjón Sigurðsson (sign)

Helga Guðjónsdóttir (sign)

Ragna Þórisdóttir (sign)

Björg Halldórsdóttir (sign)

Margrét Haraldardóttir(sign)

Ingibjörg Kjartansdóttir (sign)

Margrét Ísaksdóttir (sign)

Sævar Þór Helgason (sign)

Ebba Lóa Ásgeirsdóttir(sign)

Eyþór Ólafsson (sign)

Ingibjörg Zoega (sign)

